
Gêm y Geiriau
(Daw’r syniad yn wreiddiol o IATEFL)
Lefel: Mae’r dasg yn addas ar gyfer lefelau Canolradd, Uwch a Hyfedredd
 

1. Yn gyntaf, rhaid penderfynu beth rydych chi eisiau ei adolygu. Gall fod yn ansoddair, berf, thema neu math o ysgrifennu megis adroddiad, cofnodion.
 

2. Tynnwch lun dair colofn ar y bwrdd.

 

3. Mae'r tiwtor yn meddwl am air a bydd y gair hwnnw yn mynd yn y golofn yn y canol ar ddiwedd y gêm.  Holl bwynt y gêm yw bod y dosbarth yn trio dyfalu beth yw'r gair.  Am y tro, dywedwn ein bod ni eisiau ymarfer ansoddeiriau.  Mae pob myfyriwr yn ei dro yn cynnig ansoddair ond mae’n rhaid i ansoddair y myfyriwr ffitio mewn rhwng llythrennau cyntaf y geiriau sydd ar y bwrdd. Os ydy gair y myfyriwr yn dod cyn y gair (yn ôl yr wyddor) y mae'r tiwtor wedi meddwl amdano, bydd y tiwtor yn ysgrifennu'r gair yng ngholofn un. Os ydy  gair y myfyriwr yn dod (yn ôl yr wyddor) ar ôl y gair y mae'r tiwtor wedi meddwl amdano, bydd yn mynd yng ngholofn 3.  Trwy wneud hyn felly bydd y bwrdd yn edrych tipyn bach fel hyn:

 

ANODD                                                            UNIG

(wedyn rhaid dewis gair sy'n dechrau gyda llythyren rhwng A ac U
BRAF                                                               TAL

(rhaid i'r dysgwr ddewis gair sy'n dechrau gyda llythyren rhwng B a T)

DEWR                                                              PERT

FFYRNIG                                                           OFNADWY

HYFRYD                                                            LWCUS

IASOL                          IFANC

                                  (gair y tiwtor)

 

Mae hyn yn swnio'n gymhleth iawn ond mae'r gêm mor hawdd i'w chwarae ac yn boblogaidd iawn yn y dosbarth. 

